
15 -ാം കേരള നിയമസഭ

13 -ാം സമ്മേളനം

നക്ഷത്ര ചിഹ്നം ഇല്ലാത്ത ചോദ്യം നം. 4768 19-03-2025 - ൽ മറുപടിയ്ക്

മത്സ്യ മേഖലയിലെ അനുബന്ധ തൊഴിലാളികളുടെ വിവര ശേഖരണം

ചോദ്യം ഉത്തരം

ശ്രീമതി ഒ എസ് അംബിക
ശ്രീ സജി ചെറിയാൻ

(മത്സ്യബന്ധനം, സാംസ്കാരികം, യുവജനകാര്യ വകുപ്പ് മന്ത്രി)

(എ)

സംസ്ഥാനത്ത് മത്സ്യ മേഖലയില്‍ അനുബന്ധ
തൊഴിലുകളില്‍ ഏര്‍പ്പെട്ട് ഉപജീവനം നയിക്കുന്ന
തൊഴിലാളികളുടെ വിവര ശേഖരണം
നടത്തിയിട്ടുണ്ടോ; ഇവരുടെ ക്ഷേമത്തിനായി

പദ്ധതികള്‍ ആവിഷ്കരിച്ചിട്ടുണ്ടോ; വിശദമാക്കുമോ?

(എ) 2013 ൽ സംസ്ഥാനത്ത് മത്സ്യമേഖലയിൽ

മത്സ്യത്തൊഴിലാളികളുടെയും അനുബന്ധ
തൊഴിലാളികളുടെയും സാമൂഹിക സാമ്പത്തിക

സർവ്വെ നടത്തിയിട്ടുണ്ട്. ഓരോ 10 വർഷം
കൂടുമ്പോഴാണ് സാമൂഹിക സാമ്പത്തിക സർവ്വെ
നടത്തുന്നത്. 2023 ൽ സാമൂഹിക സാമ്പത്തിക

സെൻസസ് (മുഴുവൻ മത്സ്യത്തൊഴിലാളികളുടെയും

അനുബന്ധ തൊഴിലാളികളുടെയും വിവരശേഖരണം)
ആയാണ് നടത്തിയത്.

കേരള മത്സ്യത്തൊഴിലാളി ക്ഷേമനിധി ബോര്‍ഡില്‍
2024 വര്‍ഷത്തില്‍ രജിസ്റ്റര്‍ ചെയ്തു അനുബന്ധ
തൊഴിലുകളില്‍ ഏര്‍പ്പെട്ട് ഉപജീവനം നയിക്കുന്ന
77431 അനുബന്ധ തൊഴിലാളികളാണ് ഉള്ളത്.
അവരുടെ ക്ഷേമത്തിനായി ആവിഷ്കരിച്ചിട്ടുള്ള

പദ്ധതികളുടെ വിശദാംശം അനുബന്ധമായി

ചേര്‍ക്കുന്നു.

സെക്ഷൻ ഓഫീസർ

അനുബന്ധം

മത്സ്യബോര്‍ഡ്‌ മുഖേന അനുബന്ധത്തൊഴിലാളികള്‍ക്കായി നടപ്പാക്കി വരുന്ന
ക്ഷേമപദ്ധതികള്‍

1. വാര്‍ദ്ധക്യകാല പെന്‍ഷന്‍
60 വയസ്സ്‌ പൂര്‍ത്തിയാകുന്ന അനുബന്ധത്തൊഴിലാളികള്‍ക്ക്‌ നല്‍കി വരുന്ന വാര്‍

ദ്ധക്യകാല പെന്‍ഷന്‍ പദ്ധതിയാണിത്‌. ഈ പദ്ധതി പ്രകാരം പ്രതിമാസ പെന്‍ഷന്‍ തുക
1600/- രൂപയാണ്‌.

2.  ഗ്രൂപ്പ്‌ വ്യക്തിഗത അപകട ഇന്‍ഷുറന്‍സ്‌ പദ്ധതി

അനുബന്ധത്തൊഴിലാളികളുടെ  കുടുംബ  ഭദ്രത  ഉറപ്പുവരുത്തുന്നതിനു  വേണ്ടി
നടപ്പാക്കി  വരുന്ന  പദ്ധതിയാണിത്‌.  മത്സ്യബോര്‍ഡില്‍  അംഗത്വമുള്ള  എല്ലാ
അനുബന്ധത്തൊഴിലാളികളെയും ഈ പദ്ധതി പ്രകാരം ഇന്‍ഷ്വര്‍ ചെയ്തിട്ടുണ്ട്‌.  ഇന്‍ഷുറന്‍
സ്‌ പ്രീമിയം  പൂര്‍ണ്ണമായും  സര്‍ക്കാരില്‍  നിന്നും  നൽകുന്നു.  ഇന്‍ഷുറന്‍സ്‌ പ്രീമിയമായി
പ്രത്യേകം  തുകയൊന്നും  ഗുണഭോക്താക്കളില്‍  നിന്ന്‌ ഈടാക്കുന്നില്ല  എന്നതാണ്‌ ഈ
പദ്ധതിയുടെ പ്രത്യേകത.

ക്രമ നം. ഇൻഷുറൻസ് പദ്ധതി ധനസഹായ തുക
1 അപകട മരണം 10 ലക്ഷം രൂപ
2 സ്ഥിരവും പൂർണ്ണവുമായ അവശത 10 ലക്ഷം രൂപ
3 സ്ഥിരവും ഭാഗികവുമായ അവശത 5 ലക്ഷം രൂപ
4 അപകടമരണമടഞ്ഞ

അനുബന്ധത്തൊഴിലാളികളുടെ  2  കുട്ടികള്‍
ക്ക് വിദ്യാഭ്യാസ ധനസഹായം

5,000/- രൂപ വീതം
ഒരാള്‍ക്ക് (പരമാവധി
10,000/- രൂപ)

5 അപകടം  മൂലം  24  മണിക്കൂറിലധികം
ആശുപത്രി  ചികിത്സിക്കേണ്ടിവരുന്നവർക്ക്
ധനസഹായം

25,000/- (പരമാവധി)

6 ശവസംസ്ക്കാര ചെലവ് 2,500/- രൂപ

3. അനുബന്ധത്തൊഴിലാളികളുടെ മരണത്തിന്‌ ആശ്രിതര്‍ക്ക്‌ ധനസഹായം

മത്സ്യത്തൊഴിലാളി  ക്ഷേമനിധിയില്‍  അംഗത്വമെടുത്ത്‌  കുടിശ്ശികയില്ലാതെ
വിഹിതമടച്ച‌് വരുന്ന  അനുബന്ധത്തൊഴിലാളി  ഏത്‌ സാഹചര്യത്തില്‍  മരിച്ചാലും  മറ്റ്‌
പദ്ധതികള്‍ പ്രകാരം ധനസഹായത്തിന്‌ അര്‍ഹതയില്ലെങ്കില്‍ അവരുടെ ആശ്രിതര്‍ക്ക്‌
ധനസഹായം  നല്‍കുന്ന  പദ്ധതിയാണിത്‌.  പദ്ധതി  പ്രകാരം  നല്‍കുന്നത്‌  15,000/-
രൂപയാണ്‌.

4. പ്രസവ ശുശ്രൂഷയ്ക്കുള്ള ധനസഹായ പദ്ധതി
അനുബന്ധത്തൊഴിലാളിയായി  അംഗത്വമെടുത്തിട്ടുള്ള  സ്ത്രീതൊഴിലാളികള്‍ക്കും,

അനുബന്ധത്തൊഴിലാളികളുടെ ഭാര്യമാർക്കും പ്രസവ ശുശ്രൂഷയ്ക്ക്‌ ധനസഹായം നല്‍കുന്ന
പദ്ധതിയാണിത്‌. ഇതു പ്രകാരം 750/- രൂപ ധനസഹായം നല്‍കി വരുന്നു.

5. എസ്‌  .  എസ്‌  .   എല്‍  .  സി ക്യാഷ്‌ അവാര്‍ഡ്‌   
അനുബന്ധത്തൊഴിലാളികളുടെ  മക്കളില്‍  സംസ്ഥാന  തലത്തില്‍

എസ്‌.എസ്‌.എല്‍.സി പരീക്ഷയ്ക്ക്‌ എല്ലാ വിഷയത്തിലും എ+ നേടുന്ന വിദ്യാര്‍ത്ഥിയ്ക്ക്‌ 5,000/-
രൂപയും, 9 എ+  നേടുന്ന  വിദ്യാര്‍ത്ഥിയ്ക്ക്‌ 4,000/- രൂപയും, 8 എ+  നേടുന്ന  വിദ്യാര്‍ത്ഥിയ്ക്ക്‌
3,000/-  രൂപയും നല്‍കുന്നു.  കൂടാതെ ഫിഷറീസ്‌ ടെക്നിക്കല്‍ സ്കൂളില്‍ പഠിക്കുന്ന ഏറ്റവും
ഉയര്‍ന്ന ഗ്രേഡ്‌ ലഭിക്കുന്ന 3 വിദ്യാര്‍ത്ഥികള്‍ക്ക്‌ 3,000/ രൂപയും നല്‍കുന്നു.
6. രോഗ ചികില്‍സാ പദ്ധതി

മാരകരോഗങ്ങള്‍  പിടിപെട്ട്‌  കഷ്ടത  അനുഭവിക്കുന്ന
അനുബന്ധത്തൊഴിലാളികളുടെ  രോഗചികില്‍സയ്ക്കു്  സാമ്പത്തികസഹായം  നല്‍കുന്ന



പദ്ധതിയാണിത്‌. ഈ പദ്ധതി പ്രകാരമുള്ള പരമാവധി ധനസഹായം 25,000/- രൂപയാണ്‌.

           പദ്ധതിയില്‍പ്പെടുന്ന രോഗങ്ങളും ധനസഹായവും

1. ഹൃദ്രോഗം - പരമാവധി 25,000/- രൂപ
2. വൃക്കരോഗം - പരമാവധി 25,000/- രൂപ
3. ക്യാന്‍സര്‍ - പരമാവധി 25,000/- രൂപ
4. തളര്‍വാതം - പരമാവധി 10,000/- രൂപ
5. ചികില്‍സിച്ചു ഭേദമാക്കാന്‍

        പറ്റുന്ന മാനസിക രോഗം - പരമാവധി 10,000/- രൂപ
          6.  ഗര്‍ഭാശയ സംബന്ധമായ രോഗം - പരമാവധി 5,000/- രൂപ

7.  വിവാഹ ധനസഹായ പദ്ധതി

അനുബന്ധത്തൊഴിലാളികളുടെ  പെണ്‍മക്കള്‍ക്കളുടെ  വിവാഹത്തിന്‌
ധനസഹായം  നല്‍കുന്ന  പദ്ധതിയാണിത്‌.  ഈ  പദ്ധതി  പ്രകാരമുളള  ധനസഹായം
25,000/- രൂപയാണ്‌ .

8. കുടുംബ സംവിധാന പദ്ധതി

അനുബന്ധത്തൊഴിലാളി കുടുംബത്തിലെ ഭര്‍ത്താവോ ഭാര്യയോ കുടുംബാസൂത്രണ
ശസ്ത്രക്രിയയ്ക്ക്‌  വിധേയമായാല്‍  അതിനെ  തുടര്‍ന്നുള്ള  ശുശ്രൂഷയ്ക്ക്‌  ധനസഹായം
അനുവദിക്കുന്ന പദ്ധതിയാണിത്‌. ഇതു പ്രകാരമുള്ള ധനസഹായം 500/- രൂപയാണ്‌.
9.  ഉന്നത വിദ്യാഭ്യാസ പ്രോത്സാഹന പദ്ധതി

ബോര്‍ഡ്‌ ഓഫ്‌ ഹയര്‍ സെക്കണ്ടറി  (+2)  പരീക്ഷയില്‍ എല്ലാ വിഷയത്തിലും എ+
ഗ്രേഡ്‌ കരസ്ഥമാക്കുന്ന  വിദ്യാര്‍ത്ഥികള്‍ക്ക്‌  5,000/-  രൂപയും  വൊക്കേഷണല്‍  ഹയര്‍
സെക്കണ്ടറി പരീക്ഷയില്‍ എല്ലാ വിഷയത്തിലും എ+ ഗ്രേഡ്‌ ലഭിക്കുന്ന വിദ്യാര്‍ത്ഥികള്‍ക്ക്‌
5,000/- രൂപ വീതം ക്യാഷ്‌ അവാര്‍ഡും മെറിറ്റ്‌ സര്‍ട്ടിഫിക്കററും, മെമെന്റോയും നല്‍കുന്നു.
10. ബോര്‍ഡിന്റെ പ്രത്യേക ധനസഹായം

ദുരിതമനുഭവിയ്ക്കുന്ന  അനുബന്ധത്തൊഴിലാളികള്‍ക്ക്‌ മാനുഷിക  പരിഗണനയുടെ
അടിസ്ഥാനത്തില്‍  ബോര്‍ഡിന്റെ  തീരുമാനത്തിനു  വിധേയമായി  നിശ്ചിത  തുക  ഈ
പദ്ധതി പ്രകാരം ധനസഹായമായി അനുവദിയ്ക്കുന്നു.

      പ്രത്യേക പദ്ധതികള്‍

1.  തണല്‍

സംസ്ഥാന  സര്‍ക്കാര്‍  കേരളത്തിലെ  മത്സ്യത്തൊഴിലാളി/
അനുബന്ധത്തൊഴിലാളികള്‍ക്കായി നടപ്പിലാക്കുന്ന സാമ്പത്തിക സഹായ പദ്ധതിയാണ്‌
തണല്‍. ഫിഷറീസ്‌  -  തൊഴില്‍  വകുപ്പുകളുടെ  സംയുക്ത  സംരംഭമായ  ഈ  പദ്ധതി
പ്രകാരം  FIMS-ല്‍  എന്‍റോള്‍  ചെയ്ത  മത്സ്യത്തൊഴിലാളികള്‍ക്കും
അനുബന്ധത്തൊഴിലാളികള്‍ക്കും 1350/- രൂപ നിരക്കില്‍ ധനസഹായം നല്‍കുന്നു.

      2. സാന്ത്വനതീരം
 മാരകരോഗം  ബാധിച്ച  മത്സ്യത്തൊഴിലാളികളുടെയും
അനുബന്ധത്തൊഴിലാളികളുടെയും,  പെന്‍ഷണര്‍മാരുടെയും  തുടര്‍  ചികില്‍സ
ഉറപ്പാക്കുന്നതിനുവേണ്ടി ആവിഷ്കരിച്ചു നടപ്പാക്കുന്ന പദ്ധതിയാണ്‌ സാന്ത്വനതീരം പദ്ധതി.
ഈ പദ്ധതി പ്രകാരം ഡയാലിസിസ്‌,  കാന്‍സര്‍ ചികില്‍സ,  തളര്‍വാതം,  കിടപ്പുരോഗം,
സ്ത്രീ സംബന്ധമായ രോഗങ്ങള്‍, ഹൃദയം തുറന്നുള്ള ശസ്ത്രക്രിയയ്ക്ക്‌ ശേഷം ഉള്ള ചികില്‍സ,
കരള്‍ രോഗത്തിനുള്ള ചികില്‍സ,  ഓട്ടിസം/  മാനസിക വെല്ലുവിളി നേരിടുന്ന കുട്ടികളുടെ
ചികില്‍സ എന്നിവയ്ക്കുള്ള തുടര്‍ ചികില്‍സ ആനുകൂല്യങ്ങളാണ്‌ നല്‍കി വരുന്നത്.



ക്രമ നം. രോഗചികിത്സ ധനസഹായ തുക
(മത്സ്യത്തൊഴിലാളി

അനുബന്ധത്തൊഴിലാളി, പെന്‍
ഷണര്‍)

പ്രതിവര്‍ഷം പരമാവധി തുക
(രൂപ)

1 ഹൃദ്രോഗം 50,000/-
2 വൃക്കരോഗം, ഡയാലിസിസ്‌ 50,000/-
3 കരള്‍രോഗം 20,000/-
4 ക്യാൻസർ 50,000/-
5 കണ്ണ് ചികിത്സ 25,000/-
6 സ്ട്രോക്ക്‌, തളര്‍വാതം, കിടപ്പുരോഗം 20,000/-
7 മത്സ്യബന്ധന വേളയില്‍ കൈകാലുകള്‍ 

മുറിഞ്ഞ്‌ പോകുന്ന അവസ്ഥ
10,000/-

8 ഓട്ടിസം ചികില്‍സ 
(മത്സ്യത്തൊഴിലാളിയുടെയും
അനുബന്ധത്തൊഴിലാളികളുടെയും  മക്കള്‍
ക്ക്‌)

10,000/-

9 ഗര്‍ഭാശയ സംബന്ധമായ രോഗം 
സ്ത്രീ മത്സ്യത്തൊഴിലാളി, അനുബന്ധ
ത്തൊഴിലാളി )

10,000/-

 മത്സ്യത്തൊഴിലാളി  /  അനുബന്ധത്തൊഴിലാളികള്‍ക്കുള്ള പുതിയ പദ്ധതികള്‍  

1. സര്‍ക്കാർ     മെറിറ്റ്     അടിസ്ഥാനത്തിൽ     സീറ്റ്     ലഭ്യമാകാത്ത     അംഗങ്ങളുടെ     മക്കള്‍ക്ക്  
മെഡിക്കൽ      വിദ്യാഭ്യാസത്തിനായി     ധനസഹായം     നൽകുന്ന     പദ്ധതി  

MBBS,  BDS,  BAMS,  BHMS,  പാരാമെഡിക്കല്‍ കോഴ്സുകള്‍ എന്നീ  പ്രൊഫഷണല്‍
മെഡിക്കല്‍ കോഴ്സുകള്‍ക്ക്‌ മെറിറ്റ്‌ അടിസ്ഥാനത്തില്‍ പ്രവേശനം ലഭ്യമാകാത്തതിനാല്‍
സ്വാശ്രയ കോളേജുകളിലോ,  വിദേശത്തോ പോയി പഠിക്കുന്ന ക്ഷേമനിധി അംഗങ്ങളുടെ
മക്കള്‍ക്ക്‌ 1 ലക്ഷം രൂപ വരെ ധനസഹായം നല്‍കുന്നതിനുള്ള പദ്ധതിയാണിത്‌.

2. ക്ഷേമനിധി     അംഗങ്ങളുടെ     ഭാര്യയ്ക്കും     ഭർത്താവിനും     മൈനറായ     കുട്ടികൾക്കും
മാരകരോഗം     സംഭവിച്ചാൽ     ചികിൽസാ     സഹായം     നൽകുന്നതിനുള്ള      പദ്ധതി  

മത്സ്യത്തൊഴിലാളികളുടെയും  അനുബന്ധത്തൊഴിലാളികളുടെയും  കുടുംബത്തിന്‌
മികച്ച  ചികിത്സ ഉറപ്പു  വരുത്തുന്നതിനും  മാരകരോഗം  മൂലമുണ്ടാകാവുന്ന അപ്രതീക്ഷിത
സാമ്പത്തിക പ്രതിസന്ധികളില്‍ താങ്ങാവുന്നതിനും വേണ്ടി മത്സ്യത്തൊഴിലാളികളുടെയും
അനുബന്ധത്തൊഴിലാളികളുടെയും ഭാര്യക്കോ ഭര്‍ത്താവിനോ  18  വയസ്സില്‍ താഴെയുള്ള
കുട്ടികള്‍ക്കോ മാരകരോഗ ചികിത്സയ്ക്കായി പരമാവധി  25000  രൂപ വരെ ധനസഹായം
നല്‍കുന്നതിനുള്ള പദ്ധതിയാണിത്‌.
3. ഗ്രന്ഥശാല നവീകരിക്കുന്നതിനുള്ള പദ്ധതി

ഗ്രന്ഥശാലകള്‍  നവീകരിക്കുന്നതു  വഴി  ലക്ഷ്യബോധമുള്ള  മത്സ്യത്തൊഴിലാളി
സമൂഹത്തെ വാര്‍ത്തെടുക്കുന്നതിനും  അതുവഴി  നാടിന്റെ  സാംസ്കാരിക  ഉന്നമനത്തിനും
വേണ്ടിയുള്ള പദ്ധതിയാണിത്‌.  പ്രസ്തുത പദ്ധതിക്കായി,  ഫിഷറീസ്‌ ഓഫീസ്‌ പരിധിയിലെ
തെരഞ്ഞെടുക്കപ്പെടുന്ന  ഗ്രന്ഥശാലയ്ക്ക്‌  20,000/-  രൂപ  വീതം  ഈ  പദ്ധതി  പ്രകാരം
ധനസഹായം അനുവദിക്കുന്നു.

4.  മത്സ്യബോര്‍ഡിനു വേണ്ടി രക്ഷാസേന രൂപീകരിക്കല്‍

പെട്ടെന്നുണ്ടാകുന്ന  കാലാവസ്ഥാ  വ്യതിയാനങ്ങളും,  അപകട  സാധ്യതകളും
മത്സ്യത്തൊഴിലാളികളെ അറിയിക്കുന്നതിനും അടിയന്തര സാഹചര്യങ്ങളില്‍ രക്ഷാപ്രവര്‍
ത്തനങ്ങള്‍  നടത്തുന്നതിനും  അപകട  സാഹചര്യത്തില്‍  പ്രവര്‍ത്തിക്കുന്നതിനുമായി



രക്ഷാസേനയെ  രൂപീകരിക്കുന്ന  പദ്ധതിയാണിത്‌.   ഇതിനായി  ഓരോ  ഫിഷറീസ്
ഓഫീസിനും പരമാവധി 5,000/- രൂപ ധനസഹായം നൽകുന്നു.

5. മത്സ്യ  ,    അനുബന്ധത്തൊഴിലാളികള്‍ക്ക്‌  ബോധവല്‍ക്കരണ  ക്ലാസ്സ്‌  
സംഘടിപ്പിക്കുന്നതിനുള്ള പദ്ധതി

മത്സ്യബോര്‍ഡിന്റെ  പദ്ധതി  പ്രവര്‍ത്തനങ്ങളും,  ക്ഷേമനിധി  ബോര്‍ഡ്‌ മുഖേന
ലഭിക്കുന്ന  ആനുകൂല്യങ്ങളും  മത്സ്യ,  അനുബന്ധത്തൊഴിലാളി  സമൂഹത്തില്‍
എത്തിക്കുന്നതിനും  മത്സ്യ,  അനുബന്ധത്തൊഴിലാളികളില്‍  ആയത്‌  സംബന്ധിച്ച
അവബോധം സൃഷ്ടിക്കുന്നതിനും വേണ്ടിയുള്ള പദ്ധതിയാണിത്‌.  ഓരോ ജില്ലയിലും പദ്ധതി
നടത്തിപ്പിനായി  ജില്ലാ  അടിസ്ഥാനത്തില്‍  15,000/-  രൂപ  ബോർഡിന്റെ
ധനസ്ഥിതിക്കനുസൃതമായി  ബോർഡ്  തീരുമാന  പ്രകാരം  ബന്ധപ്പെട്ട  റീജിയണല്‍
എക്സിക്യൂട്ടിവിന്‌ അനുവദിയ്ക്കുന്നു.

6. മത്സ്യബന്ധന  യാനങ്ങള്‍ക്കും  ഉപകരണങ്ങള്‍ക്കും  നഷ്ടപരിഹാരം  നല്‍
കുന്നതിനുള്ള പദ്ധതി

 മത്സ്യബന്ധനയാനങ്ങള്‍ക്കും,  വല തുടങ്ങിയ മത്സ്യബന്ധന ഉപകരണങ്ങള്‍ക്കും
അപകടങ്ങളില്‍  നഷ്ടം  സംഭവിക്കുമ്പോള്‍  ഉടമസ്ഥര്‍ക്കുണ്ടാകുന്ന  നഷ്ടം
ലഘൂകരിക്കുന്നതിന്‌ പരമാവധി  1  ലക്ഷം രൂപ വരെ ആശ്വാസ ധനസഹായം നല്‍കുന്ന
പദ്ധതിയാണിത്‌.
7. കായിക  വിനോദ  മത്സരത്തില്‍  ഉന്നത  വിജയം  നേടുന്നവര്‍ക്ക്‌  തുടര്‍
പരിശീലനത്തിന്‌ ധനസഹായം നല്‍കുന്ന പദ്ധതി

സംസ്ഥാന  തലത്തിലും  ദേശീയ  തലത്തിലുമുള്ള  മത്സരങ്ങളില്‍  ആദ്യ  മൂന്ന്‌
സ്ഥാനങ്ങളില്‍  വിജയിക്കുന്ന  മത്സ്യത്തൊഴിലാളികളുടെയും
അനുബന്ധത്തൊഴിലാളികളുടെയും  മക്കള്‍ക്ക്‌  അംഗീകൃത  പരിശീലകനില്‍  നിന്നും
അംഗീകൃത പരിശീലന സ്ഥാപനത്തില്‍ നിന്നും തുടര്‍ പരിശീലനം നേടുന്നതിനായി  ഒരു
ഗുണഭോക്താവിന്‌ 50,000/- രൂപ ധനസഹായം നല്‍കുന്നതിനുള്ള പദ്ധതിയാണിത്‌. 

8.  അന്താരാഷ്ട  കായിക  മത്സരത്തില്‍  പങ്കെടുക്കുന്നതിന്‌  യാത്രാച്ചെലവിനായി
ധനസഹായം നല്‍കുന്ന പദ്ധതി

ക്ഷേമനിധി  ബോര്‍ഡ്‌ അംഗങ്ങളുടെ  മക്കളില്‍  ദേശീയ  തലത്തിലും  സംസ്ഥാന
തലത്തിലും  വിജയം  നേടുന്നവര്‍ക്ക്‌ ക്യാഷ്‌ അവാര്‍ഡ്‌ നല്‍കുന്നതിനുള്ള  പദ്ധതി
നിലവിലുണ്ട്‌.  കായിക  മേഖലയില്‍  മികച്ച  വിജയം  നേടി  അന്താരാഷ്ട്ര  മത്സരങ്ങളില്‍
പങ്കെടുക്കുന്നതിന്‌ യോഗ്യത നേടിയ മികച്ച കായിക പ്രതിഭകള്‍ യാത്രാചിലവിനത്തില്‍
വരുന്ന  ഭാരിച്ച  സാമ്പത്തിക  ബാധ്യത  മൂലം  ഇത്തരം  മത്സരങ്ങളില്‍  പങ്കെടുക്കാന്‍
സാധിക്കാതെ  വരുന്ന  അവസരങ്ങള്‍  ശ്രദ്ധയില്‍പെട്ടതിനാല്‍  ഇത്‌
പരിഹരിക്കുന്നതിനായി ഇത്തരം പ്രതിഭകള്‍ക്ക്‌ യാത്രാചെലവിനായി ധനസഹായം നല്‍
കുന്നതിനാണ്‌  ഈ  പദ്ധതി  ആവിഷ്കരിച്ചിട്ടുള്ളത്‌.  അന്താരാഷ്ട്ര  മത്സരങ്ങളില്‍
പങ്കെടുക്കുന്നതിന്‌ യോഗ്യത  നേടിയ  കായിക  പ്രതിഭകളുടെ  യാത്രാച്ചെലവിനായി
പരമാവധി ഒരാള്‍ക്ക്‌ ഒരു ലക്ഷം രൂപയാണ്‌ ധനസഹായം അനുവദിക്കുന്നത്‌.

9.  അംഗവൈകല്യം  സംഭവിച്ച  തൊഴിലാളിക്ക്‌ സ്വയം  തൊഴില്‍  ചെയ്യുന്നതിനുള്ള
ധനസഹായം

മത്സ്യബന്ധനത്തില്‍  /  അനുബന്ധത്തൊഴിലില്‍  ഏര്‍പ്പെടുന്നതിനിടെയുള്ള
അപകടത്തില്‍  അംഗവൈകല്യം  സംഭവിച്ച‌് തൊഴില്‍  ചെയ്യാന്‍  സാധിക്കാത്തവര്‍ക്ക്‌
തൊഴില്‍  സൗകര്യം  ഏര്‍പ്പെടുത്തുന്നതിനുള്ള  പദ്ധതിയാണിത്‌.  പദ്ധതിയില്‍  ഒരു
ഗുണഭോക്താവിന്‌ നല്‍കുന്ന ധനസഹായം 25,000/- രൂപയാണ്‌.

10. 60   വയസ്സ്‌ കഴിഞ്ഞവരെ ആദരിക്കുന്നതിനുള്ള പദ്ധതി  
ക്ഷേമനിധി  ബോര്‍ഡില്‍  അംഗങ്ങളായി  വിരമിച്ച  60  വയസ്സ്‌ പൂര്‍ത്തിയാക്കിയ

ക്ഷേമനിധി  ബോര്‍ഡ്‌ അംഗങ്ങളെ  ആദരിക്കുന്നതിനുള്ള  പദ്ധതിയാണിത്‌.  ഓരോ
ഫിഷറീസ്‌  ഓഫീസിനും  പദ്ധതി  നടത്തിപ്പിനായി  പരമാവധി  10,000/-  രൂപ
അനുവദിക്കുന്നതാണ്‌.



11. പ്രതിഭകളെ ആദരിക്കുന്ന പദ്ധതി
കല,  വിദ്യാഭ്യാസ  രംഗങ്ങളില്‍  കഴിവ്‌  തെളിയിച്ചിട്ടുള്ള  പ്രതിഭകളെ

ആദരിക്കുന്നതിനുള്ള  പദ്ധതിയാണിത്‌.  ഓരോ  ജില്ലയിലും  പദ്ധതി  നടത്തിപ്പിനായി
പരമാവധി 40,000/- രൂപ അനുവദിക്കുന്നു.

12. ചെയര്‍മാന്റെ ദുരിതാശ്വാസ നിധി

അപ്രതീക്ഷിതമായി ഉണ്ടാകുന്ന അപകടങ്ങള്‍ മൂലവും പ്രകൃതി ക്ഷോഭങ്ങള്‍ മൂലവും
ദുതിതമനുഭവിക്കേണ്ടി വരുന്ന മത്സ്യ,  അനുബന്ധത്തൊഴിലാളികള്‍ക്ക്‌ ആശ്വാസം നല്‍
കുന്നതിനായി  ബോര്‍ഡ്‌  ചെയര്‍മാന്‍  അനുവദിക്കുന്ന  അടിയന്തര  ധനസഹായ
പദ്ധതിയാണിത്‌. പരമാവധി 25,000/- രൂപ അനുവദിക്കുന്നു.

13. ഫിഷറീസ്‌ ഓഫീസുകളുടെ അടിസ്ഥാന സൗകര്യം വര്‍ദ്ധിപ്പിക്കല്‍  .  

ക്ഷേമനിധി  അംഗങ്ങള്‍ക്ക്‌ മെച്ചപ്പെട്ട  സേവനം  നല്‍കുന്നതിനായി  നിലവിലെ
ഫിഷറീസ്‌  ഓഫീസുകളുടെ  പരിമിതികള്‍  പരിഹരിച്ച‌്  സൗകര്യങ്ങള്‍  ഏര്‍
പ്പെടുത്തുന്നതിനായി  തദ്ദേശ  സ്വയംഭരണ  സ്ഥാപനങ്ങളില്‍  നിന്നോ,  ഫിഷറീസ്‌
സഹകരണ  സംഘങ്ങളില്‍  നിന്നോ  മറ്റ്‌ സ്രോതസ്സുകളില്‍  നിന്നോ  ധനസഹായം
ലഭ്യമാക്കി നടപ്പാക്കുന്ന പദ്ധതിയാണിത്‌.

ഇതുകൂടാതെ  മത്സ്യഫെഡ്  അനുബന്ധ  തൊഴിലാളികളുടെ  ക്ഷേമത്തിനായി
അപകട ഇൻഷുറൻസ് പദ്ധതിയും നടപ്പിലാക്കി വരുന്നു.


